REZIME RADA

Ovaj rad se bavi istraživanjem i prezentiranjem stanja kulturnih prilika na području sjeveroistočne Bosne u periodu 1974-1990. godine.  U prvom dijelu se daje kratak  pregled razvoj kulture u Bosni i Hercegovini od najstarijih vremena do 1974. godine. Nakon toga rad se bavi institucionalnom kulturom na nivou Bosne i Hercegovine obrađujući biblioteke, muzeje, arhive, galerije, pozorišta, zavode za zaštitu spomenika, domove kulture i razna udruženja. Po istom principu su obrađene institucije i kulturne  prilike na području sjeveroistočne Bosne od 1974. godine do 1990. godine. U posebnom poglavlju je obrađena književnost, muzička i filmska umjetnost. Poglavlje kulturna politika se bavi pitanjem odnosa vlasti prema kulturi  i međunarodnim i bosanskohercegovačkim propisma kojim su regulisani odnosi u kulturi.

Karakteristika kulturnih kretanja socijalističkog perioda u Bosni i Hercegovini i sjeveroistočnoj Bosni je  instititucionalna izgradnja. Naročito je bilo aktivno prvo desetljeće nakona Drugog svjetskog rata. U ovom periodu  osnovane su sve potebne institucije za razne oblike kulturne djelatnosti. U početku, kultura ima jugoslovenski okvir   da bi  od 1963. godine  dobila  republički okvir. Privredna ekspanzija tokom šezdesetih i sedamdesetih godina XX stoljeća uslovila je da  kulturna aktivnost dostigne zavidan nivo stvaralaštva  sedamdesetih i osamdesetih godina. Pored vidljivih rezulatata i otvaranja spoznaja u kulturi  značajno su vidljivi i tragovi tradicije ovih prostora.

 Područje sjeveroistočne Bosne dijeli sudbinu kulture u čitavoj Bosni i Hercegovini  i u materijalnom i  u duhovnom smislu. I pored toga ona uspijeva razviti  prepoznatljive karakteristike specifične za ovo područje, ne podliježući u potpunosti pod uticaj glavnog grada. Njene institucije su se dovoljno afirmisali da budu prepoznatljivi u čitavoj republici pa i šire. U takvom okruženju nastale su kulturne manifestacije i djelovali kulturni radnici koji s dali doprinos razvoju cjelokupne kulture.

